
GOUVÈNÈ CUOMO ANONSE YON AKÒ ANT DEC, KODAK AK EPA POU EASTMAN BUSINESS PARK 

 

Akò a Prevwa Netwayaj Genesee River ak EBP pou Bay Plis Opòtinite Devlopman Ekonomik  

 

Gouvènè Andrew M. Cuomo jodi a te anonse gen yon akò ant Depatman Pwoteksyon Anviwonman 

(Department of Environmental Conservation, DEC) ak Eastman Kodak Company pou fè asenisman 

Genesee River epi kontinye travay anviwonman nan Eastman Business Park (EBP) ki jwenn apwobasyon 

Ajans Pwoteksyon Anviwonman ameriken an (US Environmental Protection Agency, EPA) Akò a garanti 

yon kominote pi pwòp toutotou EBP a, epi pral debouche sou nouvo opòtinite pou ranfòse devlopman 

ekonomik ak kwasans sou sit la. 

 

“Akò sa prevwa nou ka kontinye ak transfòmasyon Eastman Business Park nan yon nouvo platfòm 

rejyonal pou nouvo biznis ak dyòb pandan netwayaj Genesee River a nan menm moman,” te deklare 

Gouvènè Cuomo. “Mwen felisite EPA pou patenarya li fè ak Eta a pou jwenn solisyon sa.” 

 

Gouvènè Adjwen Robert J. Duffy te di konsa, “Eastman Business Park reprezante pase, prezan ak fiti ekonomi 

Rochester. Anba lidèchip Gouvènè Cuomo, Eastman Business Park kontinye evolye nan sans yon nouvo fiti, 

ak anpil biznis kap chwazi pou yo lokalize ak envestis isit. Devlopman jounen jodi a yon lòt fwa ankò montre 

angajman Gouvènè a pou Rochester ak etap pozitif ki franchi pou amelyore ekonomi rejyon an.”  

 

Delege Depatman Pwoteksyon Anviwonman an, Joe Martens, te di konsa, “Grasa bourad lajan ki soti 

nan antant DEC ak Kodak, DEC vle netwaye ansyen polisyon anviwonman, pou ede garanti Eastman 

Business Park ka akeyi lòt biznis Eta New York epi aktivite nan dlo ka pwospere nan Genesee River. 

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Eastman Business Park se yon sant travay enpòtan pou Vil Rochester ak Eta New York. Akò a ant DEC, 

Dodak ak EPA pral ede pwoteje biznis aktyèl ak fiti EPB epi pèmèt envestisman prive fiti ak kwasans dyòb 

pandan l ap pwoteje anviwonman.” 

 

Jounen jodi a, EPA andose akò mwa Out 2013 la ant DEC ak Kodak. Akò a te apwouve anvan sa nan kad 

reòganizasyon fayit Kodak la epi mande pou Kodak bay yon kontribisyon $49 milyon pou kreyasyon fon 

pou netwayaj anviwonman Genesee River ak aktivite antretyen nan EBP. Anplis, Eta New York dakò pou 

l bay $50 milyon pou ranfòse pwoteksyon anviwonman si sa nesesè. Kodak ak Eta a pral founi lòt lajan 

pou rezoud pwoblèm netwayaj anviwonman pi devan si tout depans yo depase $99 milyon.  

 

Akò a bay fiti konpayi kap fè restorasyon ak pwopriyetè teren nan EBP asirans yo pa pral responsab pou 

aktivite netwayaj ki baze sou devèsman ak dechay istorik pandan pase endistriyèl EBP. Aranjman sa kore 

aktivite pou vann EBP pou rekonstriksyon. Atravè chif ki mete sou dèt evenman pase akò sa yo dwe ede 

Kodak tou pou l reyisi apre fayit la. 

 

Anplis, dapre akò a DEC pral jere aktivite netwayaj Genesee River ak Eastman Business Park nan kad yon 

kalandriye akselere. Apre yon ankèt konplè, DEC pral devlope yon plan pou Genesee River kap abòde 

pwoblèm anviwonmen epi kontinye ak antretyen anviwonman kap fèt pou kounye a nan EBP. EPA pral 

founi input nan pwen enpòtan pandan DEC pral chwazi remedy final la. Epitou, DEC ak Kodak pral 

reyalize kanpayi piblik amelyore sou aktivite netwayaj. 

 

Senatè Charles E. Schumer te di konsa, “Mwen felisite EPA, DEC ak Kodak pou “getting to yes” pou moun 

Rochester. Akò sanse s pral founi resous nesesè pou netwaye Eastman Business Park epi fè wout pou 

atire nouvo konpayi, kenbe sa ki la yo epi devlope dyòb pou tout rejyon an.”  

 

Reprezantan Louise Slaughter te di konsa, fiti ekonomik rejyon nou an chita sou siksè Eastman Business 

Park la ki gen ladann plizyè milye lespri briyan kap travay pou plizyè douzèn konpayi ki pi inovatif nan 

peyi a. Biwo EPA nan Washington, DEC nan Eta New York, Kodak ak biwo m lan te travay nan yon 

mannyè konstriktif pandan anpil mwa pou jwenn yon akò ki pwoteje anviwonman epi garanti fiti 

Eastman Business Park. Nan travay ansanm, nou jwenn bon ekilib la kap founi resous yo pou finanse 

netwayaj pèmanan Pak la ak Genesee River pandan n ap kenbe dyòb epi pozisyone Pak la antanke 

premye atou devlopman ekonomik nan rejyon nou an.” 

 

Depatman Jistis Ameriken ak tribinal fayit la dwe apwouve akò a tou. Apre DOJ siyen akò a, EPA pral gen 

yon peryòd komantè piblik 30 jou sou regleman ki pwopoze yo.  

 

Eastman Business Park (EBP), ki se ansyèn Kodak Park, se yon gwo konplèks teknoloji ak endistriyèl 

1,200 karo tè ki etann soti nan Vil Rochester pou rive nan Vil Greece nan Konte Monroe. EBP genyen plis 

pase yon milyon pye kare manifakti, laboratwa ak espas depo avèk sistèm enfrastrikti ki mete l pami pi 

gwo sit endistriyèl nan lès Etazini. Sou Gouvènè Cuomo, Eta New York te angaje ak envesti plis pase $90 

milyon dola pou atire plizyè douzèn nouvo konpayi ki pral transfòme EBP pou l tounen yon rezo pou 

rechèch ak devlopman (R&D) ak manifakti gwo teknoloji. Pak la pou kounye a genyen 50 konpayi avèk 

plis pase 6,500 anpwaye, ak pifò ladan yo ki se pa anpwaye Kodak. 

